
Nsuyiri no akyi mfirinhyia pii, 
asase so nnipa yɛɛ nhyehyɛeɛ. 
Wɔkaa sɛ, “Yɛbɛkyekyere kuro 
a n’abantenten bɛduru soro.”  
“Momma yɛntena mmom daa.”  

Na wɔn nyinaa ka kasa 
baako.



Na Onyankopɔn pɛ sɛ nnipa hwete 
ewiase a wabɔ no nyinaa so. Ɛno nti 
ɔyɛɛ adeɛ nwanwasoɔ bi. Amonom 
hɔ ara akuo ahodoɔ no biara kaa 

kasa foforɔ. Onyankopɔn maa
wɔn kasa afoforɔ.



Wɔn a na wɔka kasa korɔ no kaa wɔn ho bɔɔ mu kɔeɛ. 
Ɛbɛtumi aba sɛ, na nkurɔfoɔ no suro afoforɔ a wɔnte 
wɔn kasa ase no. Onyankopɔn nam saa kwan yi so ma 
nnipa hyɛɛ aman ahodoɔ no nyinaa ma. Na kuro a 

wɔgyaa no hɔ no 

din de 
Babel, a aseɛ 

ne Basabasa. 



Mfirinhyia pii akyi wɔ 
kuro bi a wɔfrɛ hɔ 
Ur a ɛwɔ Chaldee, 
Onyankopɔn kasa 
kyerɛɛ owura bi a 
na wɔfrɛ no Abram. 
Onyankopɔn hyɛɛ 
no sɛ, “Firi asase 
yi so. Kɔ asase 
a mɛkyerɛ 
wo no so.”



Abram yɛɛ setie. Onyankopɔn dii n’anim de no kɔɔ 
Kanaan. Ne yere Sara ne ne wɔfase Lot kaa ne ho 
ne no kɔeɛ. 



Abram ne Lot bɛyɛɛ adefoɔ wɔ 
Kanaan. Na wɔwɔ anantwie pii. 
Na beaeɛ a wɔbɛnya ama wɔn 
mmoa bebree no adidie no sua. 



Lot mmoahwɛfoɔ no ne Abraham 
mmoahwɛfoɔ no nyaa akasa akasa. 
Abraham see wɔn sɛ, “mommma 
basabasaeɛ biara mma. Yɛbɛkyɛ yɛn 
mu. Lot, di kan fa asase no fa a wopɛ.” 



Lot yii asase yantamm a ɛserɛ, nkuro 
ne nkura ahyɛ hɔ ma. Na ɛhɔ yɛ fɛ. 
Nanso na nkuro no yɛ beaeɛ wɔn tiri 
mu yɛ den pa ara. 



Lot firii hɔ kɔeɛ no, Onyankopɔn 
sane kasa kyerɛɛ Abram. “Mede 
Kanaan asase nyinaa ama wo ne 
wo mma afebɔɔ.” Na Abram ne 
Sarai nni ɔba biara. 

Ɛbɛyɛ dɛn na 
Onyankopɔn 

bɔhyɛ no 
abam?



Mmarima baasa firi Onyankopɔn 
nkyɛn baa Abram ne Sara hɔ. Wɔkaa sɛ, “Ɛrenkyɛ, 
wobɛnya ɔba.”  Sarai sereeɛ.  Wannye Onyankopɔn 
asɛm no anni.  Na wadi mfeɛ aduokron.



Onyankopɔn ka kyerɛɛ Abram sɛ 
seesei deɛ, wɔbɛfra no Abraham (“dodoɔ agya”) 
na Sarai nso, wɔbɛfrɛ no Sara (“ɔhene babaa”).



Onyankopɔn sane ka 
kyerɛɛ Abraham sɛ 
Ɔbɛsɛe Sodom ne 
Gomora nkuro 
atirimuɔdenfoɔ mmienu 
no. Na Abraham wɔfase 

Lot ne n’abusua te 
Sodom. 



Berɛ a Onyankopɔn 
kɔkɔbɔ no baeɛ no, 
Lot gye diiɛ, nanso ne 
mmammaa kununom 
ampene so sɛ 
wɔbɛfiri Sodom. 
Awerɛhosɛm!  
Wɔannye 
Onyankopɔn 
asɛm anni. 



Lot ne ne mmammaa 
baanu pɛ na wɔtumi 
kɔduruu beaeɛ a ɛhɔ yɛ. 
Ogya ne sɔfe tɔ guu 
atirimuɔden kuro yi so. 



Awerɛhosɛm ne sɛ, Lot yere buu 
Onyankopɔn kɔkɔbɔ no so na 
berɛ a ɔredwane no, ɔtwaa 
n’ani hwɛɛ n’akyi. 
Ɔdanee nkyene sie. 



AWURADE dii 
ne bɔ a Ɔde 
hyɛɛ Abraham 
ne Sara no so. 
Berɛ a na wɔwɔ 
wɔn mpanin 
mfeɛ so 
no, wɔwoo 
ɔba sɛdeɛ 
Onyankopɔn 
kaeɛ no. Wɔn 
ani gye a ɛgyeeɛ 
berɛ a wɔwoo 
Isak!



Ɛbɛtumi aba sɛ, 
Abraham nso dwenee 
Onyankopɔn bɔ a ɔhyɛɛ 
no sɛ ɔde Kanaan 
asase no bɛma ɔne ne 
mma afebɔɔ no ho.  
Onyankopɔn bɛdi 
saa bɔhyɛ no 

nso so.  
Berɛ biara 

Onyankopɔn di 
Ne bɔhyɛ so.



Onyankopɔn Bɔ a Ɔde hyɛɛ Abraham

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Genesis 11-21

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

